Қазақ тілі пәні бойынша 7-сынып оқушысының өзіндік жұмысының жоспары
IV тоқсан
Сабақтың нөмірі: 13
Сабақтың тақырыбы:  §78. Ертегілердегі ғылыми қиял арналары
Мақсаты:  Бұл сабақта оқушылар мәтінді оқып, деректерді қолданып, авторына сілтеме жасайды. Сөйлем соңында және сөйлем ішінде қойылатын тыныс белгілерін (даралаушы және ерекшелеуші) дұрыс қолданады.
Қысқаша тезисті конспект. Бұл сабақта Қ.Жұмалиевтің «Ертегілердегі қиял арналары» еңбегінен үзінді беріледі. Үзінді мазмұны қазақ ауыз әдебиетіндегі қиял-ғажайып ертегілерге арналған. Оқулықта берілген мәтінді оқи отырып, оқушылар ертегілердігі халық қиялының қазіргі таңда жүзеге асқандығы туралы пікірге келеді.
Әдеби тіл нормалары
	Тыныс белгілері

	Тіліміздегі тыныс белгілері сан жағынан онша көп емес, бірақ мағыналары, қолданылу орны жағынан алуан түрлі. Қолданылу орнына қарай тыныс белгілері екіге бөлінеді.

	Сөйлем соңында қойылатын тыныс белгілері
	Сөйлем ішінде келетін тыныс бегілері

	Нүкте (.), сұрау белгісі (?), леп белгісі (!), көп нүкте (...). 
	Үтір (,), нүктелі үтір (;), қос нүкте (:), тырнақша («»), сызықша (–), үтірлі сызықша (,–). 

	Негізгі қызметі – даралаушы, бір ойды екінші ойдан даралап, бөліп тұрады.
	Негізгі қызметі – ерекшелеуші,  сөйлем ішіндегі белгілі бір сөзді не тіркесті басқаларынан ерекшелеп тұрады.



Ресурс: 1) 7-сыныпқа арналған «Қазақ тілі» оқулығы, «Арман-ПВ» баспасы, 158-159-беттер, 2017 ж., https://kk.wikipedia.org/wiki/.
Оқушыларға арналған тапсырмалар:
1-тапсырма. Мәтінді оқып, айшықты сөздердің білдіретін мағынасын айқындаңдар. Анықталған тіркестердің көркем әдеби фантастикаға қатысын бірлесе іздестіріп, сілтеме жасаңдар. Үлгі: Атса – мылтық өтпес, шапса – қылыш өтпес. Білдіретін мағынасы – мықты, күшті. 

2-тапсырма. Мәтін бойынша сөйлем ішінде және сөйлем соңында қойылған тыныс белгілерін анықтап, қандай қызмет атқаратынын көрсетіңдер. 

3-тапсырма. Оқулықта берілген мәтін мазмұны мен энциклопедиялық мәліметтер негізінде «Қазақ ертегілеріндегі қиял-ғажайып оқиғалар» тақырыбында ойтолғау жазыңдар немесе роботтар мен киберлер туралы шағын зерттеу жұмысын жүргізіңдер.
1. Кері байланыс: Балалар, бүгінгі сабақтағы жұмыстарың туралы ойларыңды, орындаған тапсырмаларыңды электронды пошта немесе «WhatsApp» мобильді қосымшасы арқылы жіберіңдер. 
Әзірлеуші: Бертлеуова К.А., М.Әуезов атындағы №128 жалпы білім беретін мектептің қазақ тілі мен әдебиеті пәнінің мұғалімі. 

